
EKONOMIA ETA OGASUN DEPARTAMENTUA
Gobernuak bere higiezinetan onetsitako efizientzia-planaren bidez, errentamenduetan 3 milioi euro aurreztuko ditu
Baliabideak opitimizatzeaz gain, administrazioko bulegoak bateratuko dira, Nafarroako herritarrei zerbitzu hobeak eskaintzeko
Astelehena, 2009ko ekainaren 29a.  Nafarroako Gobernuak, gaurko saioan, Nafarroako Foru Komunitateko Administrazioaren eta bere organismo autonomoen 2009-2011 Jarduera Plana onetsi du higiezinen eta administrazioko bulegoen arloan. 
Plan honen lehenengo fasea garatzen da orain, eta horri esker, administrazioko bulegoetara bideratutako higiezinen erabilera efizientea lortuko da, horien erabilera eta kudeaketa arrazionalizatuz baliabideak optimizatuko baitira, kostuak murrizteko. Modu horretan, errentamenduetan urtean 3 milioi aurreztu ahal izango dira gehienez, okupatutako espazioa 233 metro koadro murriztuko da, eta jardunak garatu ostean, 612 metro koadro erreserban geratuko dira (erabilera erabaki gabe). 
Planaren helburua, dirua aurreztea eta baliabideak optimizatzea izateaz gain, irudi instituzionala eta zuzendaritza bateratua eskaintzea da, azpiegitura modernoak oinarri hartuta. Azken finean, herritarrei emandako artapena hobetu nahi da –orain arte sakabanatuta zeuden Gobernuko departamentuen bulegoak multzokatuz-, espazioak beharrizan berrietara egokituz. Horrez gain, eraikin eta instalazioen energia-efizientzia handitu eta langileen lan-ingurua hobetu nahi da. 
González Tablas eraikina
Azaldu dugunez, planaren lehen fasea 2011ko maiatzera arte garatuko da. Ondoren, bulegoen gaur egungo kokapena eta kokapen berria azaltzen dira: 
-Landa Garapeneko eta Ingurumeneko Departamentua: gaur egun, administrazio-unitateak higiezin desberdinetan daude, Tutera kaleko lokaletan 18-24 zk., behe-solairua, 20. zk., 1.a eta 24. zk., 2.a, jabetza-erregimenean; lokalak Alhóndiga kalean, 1. zk., 1.a eta 2.a, jabetza-erregimenean; lokala “El Sario” eraikinean; Armadaren etorbideko 2. zk.an kokatutako higiezinaren atal bat, 1., 2. eta 4. solairuak, errentamendu-erregimenean; eta Yanguas y Miranda kalearen 27. zk.an kokatutako lokalaren zati bat, 1. solairuan, jabetza-erregimenean. 
Orain, Departamentu hau oso-osorik egiten ari diren eraikin berri batean kokatuko da (Nafarroa 2012 Plana), González Tablas kaleko 7. zk.an, Iruñan. 

- Hurrengo hauek kokatuko dira Tutera kaleko 18-24 zk., behe-solairuan, 20. zk.an, 1. solairuan, eta 24. zk.an, 2. solairuan: 

Nafarroako Enplegu Zerbitzuari atxikitako administrazio-unitateak, Arcadio Mª Larraona kalearen 1. zk.an daudenak, enplegu-bulegoa kenduta (kokapen berria, errentamendu-erregimenean).
Nafarroako Osasun Zerbitzuari atxikitako unitateak, Irunlarrea kaleko 37-41 zk.etan, errentamendu-erregimenean.
- Alhóndiga kaleko 1. zk.an, 1. eta 2. solairuetan, Lurraldearen Antolamendu eta Etxebizitza Departamentua osorik kokatuko da. Modu horretan, Armadaren etorbideko 2. zk.ko errentamendu-gastua aurreztuko da. 

- Alhóndiga kaleko 1. zk.an, 1. eta 2. solairuetan, dauden gainerako lokaletan Garraioen Zuzendaritza Nagusia kokatuko da, gaur egun Yanguas y Miranda kaleko 5. zenbakian dagoena, jabetza-erregimenean. 

Ukitutako gainerako lokalak:

- “El Sario” eraikineko lokala (goi-mailako hezkuntza-zerbitzu publikoari atxikia), UPNAren esku jarriko da 2010eko abuztuaren aurretik; Yanguas y Miranda kaleko 27. zenbakian, 1. solairuan, kokatutako lokalaren zati bat Ondarearen Zuzendaritza Nagusiari atxikita egongo da, eta Yanguas y Miranda kalearen 5. zenbakiko lokala berriz erabiliko da edo nola erabili erabakiko da. 

Ekonomia eta Ogasun Departamentua
Iruñako Nafarroako Gorteak kaleko 2. zenbakian Ekonomia eta Ogasun Departamentuari atxikitako administrazio-unitateak kokatuko dira, Karlos III.a etorbideko 4. zk.an jabetza-erregimenean kokatutako higiezinarekin komunikatuta baitago (gaur egungo Ogasunaren eraikina), Departamentu horrek osorik hartzen duena. 

Eraikin horrek sei solairu ditu, eta unitate hauek hartuko ditu:

-Esku-hartze Orokorraren Zerbitzua 1. solairuan kokatuko da. Gaur egun, zerbitzu hori Arrieta kaleko 8. zk.an, 5. solairua ezkerra eta 7. solairua, jabetza-erregimenean, eta Ogasunaren eraikineko 1. solairuan barreiatuta dago.  

-Aurrekontuen eta Finantza Politikaren Zerbitzua 2. solairuan kokatuko da. Gaur egun Karlos III.a etorbideko lokal batean dago, 6. zk.an, 1. solairuan, errentamendu-erregimenean, eta Ogasunaren eraikineko behe-solairuan.      

Azpimarratzekoa da deskribatutako bi mugimendu hauek direla bide Aurrekontuen eta Esku-hartzearen Zuzendaritza Nagusia bateratuko direla. 

-Tributu Ikuskaritzaren Zerbitzua, Nafarroako Ogasunaren organismo autonomoaren menpekoa, 3. solairutik 6.era egongo da. Gaur egun Ciudadela kaleko 5. zenbakian dago, 1-4. solairuetan, errentamendu-erregimenean.

Ekonomia eta Ogasun Departamentuaren menpeko unitate guztiak Nafarroako Gorteak kalean eta Ogasunaren eraikinean multzokatzea ezinezkoa denez, egokitzat ikusten da, batetik, Ogasunaren eraikinaren zati bat birbanatzea eta, bestetik, zenbait mugimendu egitea. Aplikatu beharreko irizpidea errentamendu-gastuetan aurreztea eta unitateak haien gainetik dauden organoetara hurbiltzea da. 

-Ekonomia Zerbitzua, Politika eta Ekonomia Sustapeneko Zuzendaritza Nagusiaren menpekoa, Ogasunaren eraikineko 3. solairuan kokatuko da. Gaur egun, Arrieta kaleko 8. zenbakian, 5. eskuina, dagoen lokal batean kokatzen da, jabetza-erregimenean.

-Europako Ekintza Zerbitzua Arrieta kaleko 8. zenbakian, 5. ezkerra eta 7.a, kokatuko da. Gaur egun Orreaga etorbidean dago, 4. zenbakian, 1. solairuan, errentamendu-erregimenean.

-Programen eta Nazioarteko Proiekzioaren Zerbitzua Arrieta kaleko 8. zenbakian kokatuko da, 5. eskuinean eta 7. solairuan. Gaur egun Arrieta kaleko 19. zenbakian dago, 1. solairuan, errentamendu-erregimenean.  

-Lurralde Aberastasunaren Zerbitzua, Nafarroako Ogasuna organismo autonomoaren menpekoa, Ogasunaren eraikineko behe-solairuan kokatuko da. Gaur egun Orreaga etorbidearen 4. zenbakiko higiezinaren behe-solairua hartzen du, jabetza-erregimenean. 

-Nafarroako Estatistika Institutua, Politika eta Ekonomia Sustapeneko Zuzendaritza Orokorraren menpekoa, Karlos III.a etorbideko 6. zenbakian, 1. solairuan, kokatutako da, errentamendu-erregimenean, errentaren prezioa oso txikia da eta. Gaur egun Karlos III.a etorbideko 36. zenbakian dago, 2. solairuan, jabetza-erregimenean.

Lokal berria Ezkirotz kaleko 20. zenbakian
Ezkirotz kaleko 20 zenbakiko lokala jabetza-erregimenean dago, eta horretan eta erosiko den alboko lokalean, administrazio-unitate hauek kokatuko dira:

- Zergadunari Laguntza eta Informazioa emateko Zerbitzua eta Pertsona Fisikoen Errentaren eta Ondarearen gaineko Zergaren Kanpaina Zerbitzua. Gaur egun, Abejeras kaleko 5 bis, 7-9 zk.en behe-solairuetan dago, jabetza-erregimenean, eta Mutiloabeiti kaleko 11. zenbakian, behe-solairuan (baita Monjardín kalean ere), errentamendu-erregimenean.

- Nafarroako Aldizkari Ofizialaren Zerbitzua, gaur egun Leyre kaleko 6. zk.an, 4. solairuan dagoena, errentamendu-erregimenean. 

Beste mugimendu batzuk
- Turismo Bulegoa Orreaga etorbideko 4. zenbakiko behe-solairuan kokatuko da. Gaur egun San Francisco plazako 8. zenbakian dago, jabetza-erregimenean. 

- Nafarroako Berdintasun Institutua Karlos III.a etorbideko 36. zk.an, 2. solairuan egongo da. Gaur egun Lizarra kaleko 7. zk.an, solairuartean dago, jabetza-erregimenean, eta 1. solairuan, errentamendu-erregimenean. 

- Gizarte Prestazioen Zerbitzuaren eta Herritarraren Partaidetza eta Artapen Zerbitzuaren menpeko administrazio-unitateak, Lehendakaritza, Justizia eta Barne Departamentuari atxikiak, Arrieta kaleko 11. zk. bis, 7. solairuan daudenak, errentamendu-erregimenean, Lizarra kaleko 7. zk.an kokatuko dira, solairuartean, 

- Immigraziorako Bulegoa, Erakundeekiko Harremanetarako eta Gobernuaren Eledunaren Departamentuaren menpekoa, San Francisco plazako 8. zenbakian kokatuko da. Gaur egun Vadoluengo kaleko 4. zenbakian dago, errentamendu-erregimenean.    

Kokapen berriaren zain dauden unitateak
- Enplegu Bulegoa, Arcadio Mª Larraona kaleko 1. zk.an dagoena, errentamendua desegingo da eta.

- Enplegu Bulegoa, Agoitz kaleko 6. zenbakian dagoena, errentamendu-erregimenean, errentamendu-kostu txikiagoa duen beste lokal batera eramatea aurreikusi da eta.  

- Familia, Gazteria, Kirol eta Gizarte Gaietako Departamentuaren menpeko eguneko zentroak lokal bat errentamendu-erregimenean du Antso Azkarra kalean, zk. gabe, eta merkatuko prezioarekin berrikusiko da.

- Estatuko Abokatutzak lokal bat du errentamendu-erregimenean Arrieta kaleko 11. zk.an, bis, 3. solairuan.

